
GOUVÈNÈ CUOMO ANONSE YON PWOJÈ REPARASYON LARI POU 11.7 MILYON 

DOLA ANT EGZIT 58 AK 59 THRUWAY LETA NAN NEW YORK 
 

 

Jodi-a, Gouvènè Andrew M. Cuomo anonse ke yon pwojè reparasyon lari pou 11.7 milyon dola 

sou Thruway eta New York la (I-90) ant egzit 58 ak 59 ap dewoule kounye-a. Pwojè sa-a pral 

ranplase 48 mayl alfat pou liy yo (2 liy nan chak direksyon pou 12 mayl) pou amelyore sekirite 

ak kalite wout la, kote ki gen apeprè 25,000 aksidan chak jou.  

 

"Pwojè sa a pa sèlman pral amelyore sekirite ak eksperyans vwayaj chofè nan rejyon lwès leta 

New York, men li pwal tou ranfòse sekite wout pou chofè biznis ak komèsyal ki transpòte 

pwodwi yo," gouvènè Cuomo te di. "Asire ke enfrastrikti New York rete solid ak fyab se kle 

pou grandi ekonomi nou an, e reparasyon sa yo pwal ede pati sa-a sou Thruway a rete solid pou 

plizyè lanne ankò.” 

 

An plis de ranplase 48 mayl alfat pou liy yo, pwojè 11.7 milyon dola a pwal konplete yon kantite 

reparasyon sekirite ak antretyen. Pou elaji nan zòn repo pou machin ki gen pwoblèm yo, ti pant 

sou kote wout la ap pi plat. Anplis de sa, n’ap fè reye alfat la epi n’ap enstale nouvo baryè a kote 

rout la, ansanm ak nouvo dren pou amelyore drenaj sou pati sa-a nan wout la.  

 

Travay la ap fèt nan mwa Jiyè; sa vle di ranp nan tou de bò nan egzit 58 (Silver Creek-Irving-NY 

wout 5, 20, & 438) ap fèmen lannuit. Chofè k’ap esey kite Thruway lan nan egzit 58 pandan 

peryòd sa-a ta dwe swiv detou ki afiche yo epi atann yo aske gen ti reta. Ou ka jwenn plis 

enfòmasyon sou zafè fèmen ranp la-a. 

 

Tout travay la depann de si ap fè bontan, epi ka gen chanjman. 

 

Bill Finch, ki se Direktè Egzekitif pa enterim Otorite Thruway pou eta New York, te di: "Pi 

gwo priyorite nou se asire ke rout la sekiritè epi fyab pou chofè yo. Refè sifas alfat la ak 

amelyorasyon ranp sou I-90 tou pre egzit 58 reflete angajman nou pou chofè yo, sa ap itil plizyè 

milye moun ki pase sou wout la nan rejyon lwès New York chak jou. 

 

Senatè Cathy Young te di: "Thruway-a enpòtan pou moun k’ap pase sou li chak jou, touris ak 

konpayi yo ki ap transpòte byen yo, se poutèt sa li enpòtan pou ekonomi nou ak bon kalite li bay 

lavi nan Chautauqua County. Pwojè konstriksyon sa yo pwal asire sekirite pou moun k’ap 

vwayaje e pou moun k’ap travay yo. Sena eta-a ap travay ansanm ak gouvènè a sou de pwojè 

kapital pou mete sekirite wout ak pon; rezilta yo pral pote rezilta pozitif pou moun k’ap viv nan 

eta-a." 

 

http://www.thruway.ny.gov/travelers/laneclosures/


Assemblyman Andrew Goodell te di, "sa a se yon pwojè reparasyon ak koule alfat 11.2 milyon 

dola ki, yon jou, pral ofri dè milye chofè yon bèl wout pou lanne k’ap vini yo. Pwojè sa-a ap fini 

nan fen mwa Jiyè-a; sa demontre fòs angajman Otorite Trhuway pran pou li kenbe nivo kalite 

wout yo. Nouvo alfat sa-a ap pèmèt moun zòn lan ak touris ki sot deyò pwofite lè yap roule nan 

bèl zòn sa-a ki se Chautauqua County! N’ap tann negosyasyon ant Otorite Thruway ak Nasyon 

Seneca fini pou nou ka amelyore lòt seksyon Thruway-an menm jan-an. 

